
Pelbagai faktor telah dikaitkan dengan pencapaian akademik yang rendah dalam kalangan 

kanak-kanak sekolah di Malaysia, namun hasil kajian yang dilaporkan masih tidak konsisten. 

Oleh yang demikian, kajian keratan rentas ini dijalankan untuk mengenalpasti faktor-faktor 

yang mempengaruhi pencapaian akademik kanak-kanak sekolah berumur 8 – 10 tahun di 

Hulu Selangor. Seramai 332 orang kanak-kanak daripada 6 buah sekolah di kawasan Bukit 

Beruntung dan Kuala Kubu Bharu telah terpilih untuk menyertai kajian ini. Borang soal-

selidik telah digunakan untuk mendapatkan maklumat mengenai latar-belakang sosioekonomi 

dan demografi, serta penglibatan ibu bapa dalam aktiviti akademik kanak-kanak. Pengukuran 

berat badan dan tinggi kanak-kanak telah dijalankan untuk menentukan status pertumbuhan 

kanak-kanak. Pengambilan makanan kanak-kanak telah diukur menggunakan kaedah Ingatan 

Diet 24 Jam (2 hari). Purata markah peperiksaan akhir tahun bagi empat mata pelajaran yang 

utama iaitu Bahasa Melayu (karangan dan kefahaman), Bahasa Inggeris dan Matematik pula 

digunakan untuk menentukan pencapaian akademik kanak-kanak sekolah rendah. Hasil kajian 

mendapati bahawa sebanyak 14.8% isi rumah berada dalam kemiskinan dengan 8.6% ibu dan 

4.8% bapa didapati tidak mempunyai pendidikan yang formal. Kebanyakan ibu (57.1%) 

adalah surirumah manakala kebanyakan bapa (61.3%) pula bekerja di sektor swasta. 

Prevalens kebantutan, kekurangan berat badan dan berlebihan berat badan/obes adalah 

sebanyak 22.3% 25.1% dan 8.7% masing-masing. Majoriti kanak-kanak tidak mengambil 

jumlah tenaga yang mencukupi dengan pengambilan kebanyakan nutrien tidak mencapai 

jumlah yang disarankan oleh RNI. Kajian mendapati bahawa terdapat perbezaan markah 

peperiksaan kanak-kanak bagi faktor-faktor jantina anak (p<0.01), saiz isi rumah (p<0.05), 

bilangan anak (p<0.05), pendidikan ibu bapa (p<0.01), pendapatan per kapita (p<0.01), indeks 

tinggi-ikut-umur (p<0.05) serta pengambilan tenaga (p<0.01), protein (p<0.01), vitamin A 

(p<0.01) dan ferum (p<0.01). Tiada perbezaan markah peperiksaan yang signifikan bagi 

faktor-faktor penglibatan ibu bapa dalam aktiviti akademik kanak-kanak. Hasil kajian akhir 

menunjukkan bahawa pencapaian akademik kanak-kanak sekolah ini dipengaruhi oleh 

pendidikan ibu (p<0.01), pengambilan tenaga (p<0.01) dan perbelanjaan bukan makanan 

dalam isi rumah (p<0.05) (R2 = 27.1 ; F=17.241, p<0.001). Faktor-faktor yang sama juga 

didapati mempengaruhi pencapaian akademik kanak-kanak sekolah berbangsa India (R2= 

30.8; F=14.559, p<0.001). Bagi kanak-kanak Melayu pula, pencapaian akademik dipengaruhi 

oleh pengambilan tenaga (p<0.01) dan umur anak (p<0.01) (R2= 32.4; F=9.117, p < 0.001). 

Implementasi program-program pemakanan dan kesihatan di sekolah perlu mengambil kira 

interaksi pelbagai faktor sosioekonomi dan demografi serta faktor pemakanan dan kesihatan 

kanak-kanak. Program-program intervensi yang mengambil kira penglibatan ibu bapa dan 

guru-guru juga diharapkan dapat memberikan impak yang positif dalam melahirkan kanak-

kanak yang cemerlang dari segi intelek, emosi, rohani dan juga jasmani seterusnya menjamin 

masa depan persekolahan yang lebih baik. 

Various factors have been associated with low academic achievement of primary school 

children but findings are still inconsistent. Thus, this cross-sectional study was conducted to 

determine factors that influence academic achievement among primary school children aged 

8-10 years in Hulu Selangor. Three hundred and thirty two respondents were recruited from 6 

schools in Bukit Beruntung and Kuala Kubu Bharu. Parents were interviewed for their 

socioeconomic and demographic backgrounds, as well as their involvement in children’s 

academic activities. Children’s height and weight were measured to determine their growth 

status. Two days 24-hour diet recalls were used to assess respondents’ breakfast intake as well 

as adequacy of energy and nutrients intake. Final year examination results for 4 subjects i.e. 

Malay Language (composition and comprehension) English Language and Mathematics were 

used to determine academic achievement of primary school children. Results showed that 

14.8% of the households in this study lived in poverty with 8.6% of mothers and 4.8% of 

fathers did not receive any formal schooling. Most of the mothers (57.1%) were housewives 

while most of the fathers (61.3%) worked in the private sector. The prevalence of stunting, 

underweight and overweight/obese among the children was 22.3%, 25.1% and 8.7% 

respectively. Energy intake was low with several nutrients not reaching the recommended 

intakes. Results showed that academic achievement differed by gender (p<0.01), household 

size (p<0.05), number of children in the household (p<0.05), parental education (p<0.01), per 

capita income (p<0.01), height-for-age (p<0.05) as well as energy (p<0.01), protein (p<0.01), 

vitamin A (p<0.01) and iron (p<0.01) intakes of the children. There is no significant 

difference in academic achievement by degree of parental involvement in children’s academic 

activities. Results also showed that academic achievement of primary school children was 

explained by mother’s education (p<0.01), energy intake of children (p<0.01) and household 

expenditure of non-food items (p<0.05) (R2= 27.1 ; F=17.241, p<0.001). When separate 

analysis was conducted according to ethnic groups, the same factors came out for Indian 

primary school children (R2=30.8; F=14.559, p<0.001). For the Malays, academic 

achievement was explained by energy intake (p<0.01) and age of the children (p<0.01) (R2= 

32.4; F=9.117, p < 0.001). Implementation of school’s nutrition and health promotion 

program should take into consideration the interaction of various socioeconomic, 

demographic, nutritional and child health factors. Involvement of parents and teachers in 

intervention program targeted for the children can give positive impacts on the intelectual, 

emotional, spiritual and physical well being of the children thus ensuring better future for 

them. 

	PERKAITAN STATUS PEMAKANAN DAN PENGLIBATAN IBU BAPA DENGANPENCAPAIAN AKADEMIK DALAM KALANGAN KANAK-KANAKSEKOLAH RENDAH DI SELANGOR, MALAYSIA
	ABSTRAK
	JADUAL KANDUNGAN
	BAB-BAB
	BAB 1
	PENDAHULUAN
	1.1 Pendahuluan
	Pendidikan merupakan keperluan asas bagi perkembangan sosial dan ekonomi bagi sesebuah negara. Setiap kanak-kanak berhak mendapat pendidikan asas untuk memperkembangkan bakat dan minat mereka di peringkat awal, seterusnya memberikan panduan untuk mereka menjalani kehidupan di masa hadapan. Perbezaan yang ketara bagi terhadap tahap pencapaian akademik kanak-kanak di antara negara-negara membangun dan negara-negara sedang membangun telah mula dilaporkan seawal tahun 1970an, dengan pencapaian yang lebih baik dapat dilihat di negara-negara membangun. Sehingga kini, berjuta-juta kanak-kanak di seluruh dunia masih tidak bersekolah, dan lebih ramai lagi kanak-kanak berhenti sekolah lebih awal, tanpa kemahiran membaca, menulis dan mengira yang sempurna. Kesannya, lebih 850 juta dewasa di seluruh dunia menghadapi masalah buta huruf, dengan dua per tiga daripadanya adalah wanita (UNESCO, 2008).
	Satu pelan tindakan telah dibentuk pada Konferens Pendidikan Sedunia yang diadakan di Dakar, Senegal pada tahun 2000 yang merangkumi pencapaian pendidikan primer yang universal, kesaksamaan gender serta peningkatan kualiti pendidikan dan meningkatkan kadar celik huruf orang dewasa terutamanya di negara-negara yang sedang membangun. Kesemua wakil negara yang hadir telah bersetuju untuk menjadikan Pelan Tindakan Dakar sebagai matlamat yang perlu dicapai untuk memastikan pendidikan primer yang lebih berkualiti bagi semua peringkat usia menjelang tahun 2015 (UNESCO, 2000a). Enam matlamat yang terkandung dalam Pelan Tindakan Dakar adalah:- 
	1.2 Kenyataan Masalah
	Pencapaian akademik yang rendah dalam kalangan kanak-kanak sekolah dan remaja merupakan masalah sosial yang melanda negara-negara yang sedang membangun (UNESCO, 2003a). Hampir kesemua negara di benua Asia Timur dan Pasifik seperti Malaysia, Indonesia, China, Australia dan New Zealand dijangkakan tidak mencapai pendidikan primer yang universal menjelang tahun 2015. Pada tahun 1990, kadar bersih kemasukan ke sekolah rendah bagi negara-negara ini adalah sebanyak 96%, namun mengalami penurunan sebanyak 3% pada tahun 2000. Penurunan ini telah meningkatkan jumlah kanak-kanak yang tidak bersekolah daripada 7.1 juta orang kepada 14 juta orang dengan 51% daripada jumlah ini adalah kanak-kanak lelaki. Terdapat peningkatan jumlah kanak-kanak yang meneruskan pengajian ke peringkat pendidikan sekunder terutamanya kanak-kanak perempuan bagi negara-negara seperti Fiji, Macau, Filipina, Malaysia dan New Zealand. Namun, perkara sebaliknya berlaku di negara-negara seperti China, Korea, Cambodia dan Lao PDR di mana kurang daripada 6 orang kanak-kanak perempuan bagi setiap 10 orang kanak-kanak lelaki meneruskan pengajian mereka ke peringkat yang lebih tinggi (UNESCO, 2003a).
	Di Malaysia, kadar kemasukan ke peringkat sekolah rendah, menengah rendah dan menengah atas adalah sebanyak 96.77 %, 85 % dan 72.61 % pada tahun 2000 (Kementerian Pendidikan Malaysia, 2000). Secara umumnya, kesemua kadar ini menunjukkan peningkatan berbanding 5 tahun sebelumnya. Ini menunjukkan bahawa lebih ramai kanak-kanak berjaya menamatkan persekolahan sehingga darjah 6 dan seterusnya melanjutkan pelajaran ke peringkat yang lebih tinggi. Bilangan pelajar perempuan didapati mengatasi pelajar lelaki dalam pendidikan sekolah menengah seterusnya ke peringkat tertier bagi kesemua negeri di Malaysia (UNDP, 2005). Walaupun kadar kemasukan ke peringkat sekolah rendah ini adalah lebih tinggi berbanding negara-negara ASEAN yang lain seperti Indonesia (92.2 %), Filipina (92.7 %) dan Thailand (85.4 %), namun penurunan yang berlaku di peringkat menengah rendah (85%) dan menengah atas (72.61%) menunjukkan bahawa terdapat sebilangan pelajar yang tidak meneruskan pelajaran ke peringkat yang lebih tinggi atas sebab-sebab tertentu. Faktor-faktor yang mungkin mempengaruhi enrolmen sekolah menengah adalah seperti pencapaian akademik yang rendah, kemiskinan, masalah kesihatan serta pemakanan dan sebagainya. 
	Pelbagai faktor kesihatan dan pemakanan telah dikaji untuk mengenalpasti perkaitan dengan pencapaian akademik kanak-kanak. Banyak kajian telah dijalankan ke atas kanak-kanak sekolah di mana kajian-kajian ini memberikan fokus kepada faktor seperti berat lahir rendah (Richards et al, 2001; Elgen & Sommerfelt, 2002), penyusuan susu ibu (Horwood & Fergusson, 1998; Oddy et al, 2003; Eickman et al, 2007), kebantutan, kekurangan berat badan dan obesiti dalam kalangan kanak-kanak (Mendez & Adair, 1999; Hall et al, 1995; Hall et al, 2001; Datar et al, 2004), kekurangan iodin (Huda et al, 1999), kekurangan zink (Sanstead et al, 1998), suplementasi ferum dan zink (Sungthong et al, 2004; Hamadani et al, 2002), sarapan pagi (Pollit et al, 1998; Kleinmann et al, 2003), jangkitan parasit (Berkman et al, 2002) serta masalah jaminan kedapatan makanan (Alaimo et al, 2001). 
	Terdapat juga kajian yang dijalankan untuk mengenalpasti pengaruh faktor-faktor persekitaran isi rumah dan sekolah kepada perkembangan kognitif dan pencapaian kanak-kanak. Di antara faktor-faktor yang telah dikaji adalah penglibatan ibu bapa dalam aktiviti akademik kanak-kanak (McNeal Jr., 2001; Roopnarine et al, 2006; Kuperminc et al, 2007), masa menonton televisyen (Hancox et al, 2005; Zimmerman & Christakis, 2005), pendedahan serta masa bermain permainan video (Sharif & Sargent, 2006) dan juga keboleh-dapatan (availability) bahan-bahan bacaan dan permainan di rumah (Umek et al, 2003).
	Walaupun banyak kajian telah dijalankan untuk mengenalpasti faktor-faktor penentu perkembangan kognitif dan pencapaian akademik kanak-kanak, hasil kajian adalah tidak konsisten disebabkan oleh ciri-ciri spesifik populasi kajian dan saling perkaitan antara faktor-faktor yang dikaji dengan pencapaian akademik kanak-kanak itu sendiri. Oleh yang demikian, kajian ini dijalankan untuk menjawab beberapa soalan seperti :-

	Rajah 1.1 : Rangkakerja Konsep Penyelidikan 
	(Adaptasi daripada Levinger, 1996)
	2.1 Pencapaian Akademik Kanak-Kanak
	Definisi
	Pengambilan sarapan pagi dalam kalangan kanak-kanak juga telah dikaitkan dengan pencapaian akademik kanak-kanak yang lebih baik di sekolah. Murphy et al (1998) dalam kajian ke atas kanak-kanak sekolah di Baltimore telah mendapati bahawa kanak-kanak yang menyertai Program Sarapan Pagi Sekolah didapati mempunyai peningkatan yang signifikan dalam markah ujian matematik dan penurunan yang signifikan ke atas bilangan hari tidak hadir ke sekolah. Kanak-kanak yang menyertai program ini juga didapati mempunyai skor masalah psikososial yang lebih rendah berbanding kanak-kanak lain. Begitu juga dengan kajian oleh Kleinmann et al (2002) yang melaporkan bahawa penyertaan dalam Program Sarapan Pagi Sekolah telah memberikan kesan positif yang signifikan ke atas kedatangan ke sekolah, markah ujian matematik dan juga tingkah laku dalam kalangan kanak-kanak yang mempunyai risiko pemakanan berbanding sebaliknya. Hasil kajian juga disokong oleh Lopez-Sobaler et al (2003) yang mendapati bahawa pengambilan sarapan pagi yang mencukupi (> 20% daripada pengambilan tenaga harian) dikaitkan dengan markah ujian kebolehan (aptitude) kanak-kanak yang lebih tinggi berbanding pengambilan sarapan pagi dengan jumlah tenaga yang lebih rendah. 
	Kajian-kajian eksperimen juga telah menunjukkan bahawa pengambilan sarapan pagi memberikan kesan yang positif ke atas daya ingatan dan fungsi kognitif kanak-kanak yang lain. Kajian oleh Wyon et al (1997) telah mendapati peningkatan yang signifikan ke atas pencapaian dalam ujian kreativiti dan ujian daya tahan fizikal di sekolah selepas pengambilan sarapan pagi bertenaga tinggi berbanding sarapan pagi dengan tenaga yang lebih rendah. Jenis sarapan pagi juga didapati mempengaruhi perkembangan kognitif kanak-kanak berusia 9-16 tahun di England seperti yang dilaporkan Wesnes et al (2003). Pengambilan glukosa atau tidak mengambil sarapan pagi didapati memberikan penurunan markah ujian tumpuan perhatian dan ingatan peristiwa (episodic memory) kanak-kanak yang lebih banyak berbanding pengambilan bijirin sarapan segera (tinggi kandungan karbohidrat kompleks). Perbezaan yang signifikan juga dapat dilihat dari segi emosi di mana kanak-kanak yang mengambil sarapan pagi didapati lebih peka dan puas hati (contentment) berbanding kanak-kanak yang tidak mengambil sarapan pagi. Kajian Mahoney et al (2005) pula mendapati kanak-kanak 6-8 tahun lebih banyak memberi jawapan betul kepada ujian ingatan spatial dan tumpuan pendengaran selepas mengambil oat (tinggi fiber, indeks glisemik rendah) sebagai sarapan pagi berbanding ketika mengambil bijirin sarapan segera (rendah fiber, indeks glisemik tinggi) atau tidak mengambil sebarang sarapan pagi. Bagi kanak-kanak berumur 9-11 tahun pula, pengambilan oat dikaitkan dengan peningkatan ingatan spatial yang signifikan bagi kanak-kanak lelaki dan perempuan, juga peningkatan memori jangka masa pendek dalam kalangan kanak-kanak perempuan.
	Kumpulan Makanan
	Sarapan pagi telah didefinisikan sebagai makanan yang mula-mula diambil samada dalam bentuk pepejal atau cecair yang diambil antara pukul 5 pagi sehingga 10 pagi setiap hari (tidak termasuk makanan yang dimakan pada waktu rehat) (Siega-Riz et al, 1998; Preziosi et al, 1999). Responden dibahagikan kepada dua kumpulan iaitu samada mengambil sarapan pagi atau tidak mengambil sarapan pagi pada hari persekolahan. Bagi responden yang bersarapan pagi, pengambilan makanan mereka ketika bersarapan dikategorikan kepada 3 bahagian mengikut peratus sumbangan tenaga terhadap jumlah pengambilan tenaga keseluruhan seperti yang ditunjukkan dalam Jadual 3.4. 




	Jadual 3.4 : Peratusan Sumbangan Tenaga Daripada Sarapan Pagi
	Klasifikasi

	HASIL KAJIAN
	Kajian yang dijalankan ini melibatkan pelajar-pelajar Darjah 2 dan 3 daripada 6 buah sekolah terpilih di kawasan Bukit Beruntung dan Kuala Kubu Bharu, Selangor. Seramai 332 orang kanak-kanak yang terdiri daripada 156 kanak-kanak lelaki dan 176 kanak-kanak perempuan telah menyertai kajian yang telah dijalankan sepanjang bulan Disember 2002 sehingga Disember 2003. Bab ini membentangkan hasil kajian yang berdasarkan objektif-objektif khusus kajian berikut :-

	4.3 Penglibatan Ibu Bapa dalam Aktiviti Akademik Kanak-kanak
	Soalan-soalan untuk menentukan penglibatan ibu bapa dengan aktiviti akademik kanak-kanak terbahagi kepada 3 bahagian. Taburan jawapan bagi soalan-soalan dalam bahagian pertama iaitu situasi aktiviti akademik kanak-kanak di rumah ditunjukkan dalam Jadual 4.6. Secara keseluruhannya, didapati 14.5% daripada ibu bapa menyatakan penglibatan yang kerap dengan aktiviti akademik anak mereka di rumah, manakala sebanyak 13.9% menyatakan tidak pernah membantu anak mereka di rumah. Sebahagian besar daripada ibu bapa (48.5%) hanya melibatkan diri sekali-sekala dengan kerja rumah anak mereka. Kebanyakan ibu (40.4%) juga menghabiskan selama 2 jam untuk membantu anak mereka menyiapkan kerja rumah. Sebahagian besar kanak-kanak, sebanyak 43.4% menghabiskan kurang daripada 1 jam masa mereka untuk menyiapkan kerja rumah, manakala sebanyak 38.5% kanak-kanak pula didapati menonton televisyen melebihi saranan kurang daripada 2 jam sehari (Committe on Prevention of Obesity in Children and Youth, 2005).
	Dari segi kumpulan etnik, kebanyakan ibu bapa kanak-kanak Melayu (55.3%) dan India (44.5%) didapati jarang melibatkan diri mereka dengan aktiviti akademik anak mereka dan hanya menghabiskan masa selama 1 – 2 jam membantu anak mereka di rumah. Kebanyakan kanak-kanak ini iaitu sebanyak 45.5 % (Melayu) dan 42.1% (India) masing-masing meluangkan masa kurang daripada 1 jam sehari untuk melakukan kerja rumah. Lebih ramai kanak-kanak Melayu didapati menonton televisyen melebihi 2 jam sehari berbanding kanak-kanak India iaitu sebanyak 41.5% berbanding 36.8% masing-masing. 

	Kanak-kanak sekolah dalam kajian ini didapati kurang menggunakan masa mereka untuk melakukan kerja rumah di sekolah berbanding hasil kajian Loh (1997) dan Abdelhamid (2001). Sebahagian besar kanak-kanak dalam kajian ini (43.4%) didapati hanya menghabiskan masa kurang daripada 1 jam sehari untuk menyiapkan kerja sekolah mereka di rumah. Mereka lebih banyak menghabiskan masa menonton televisyen di mana sebanyak 29.2% kanak-kanak didapati menonton televisyen sebanyak 2 – 4 jam sehari dan 9.3% kanak-kanak sekolah ini pula menonton televisyen melebihi 4 jam sehari. Kanak-kanak India didapati lebih menumpukan perhatian terhadap kerja sekolah mereka di rumah berbanding kanak-kanak Melayu. Lebih ramai kanak-kanak India (16.3%) dalam kajian ini menghabiskan lebih daripada 2 jam sehari untuk melakukan kerja sekolah berbanding kanak-kanak Melayu (9.8%). Lebih ramai kanak-kanak Melayu didapati menonton televisyen melebihi 2 jam sehari berbanding kanak-kanak India iaitu sebanyak 41.5% berbanding 36.8% masing-masing. Televisyen merupakan media pengiklanan yang berkesan terutamanya dalam mempengaruhi tingkah laku pengambilan dan pemilihan makanan dalam kalangan kanak-kanak dan remaja (Karupaiah et al, 2008). Menonton televisyen juga telah dikaitkan dengan kurang aktiviti fizikal dalam kalangan kanak-kanak sekolah seterusnya meningkatkan risiko kanak-kanak mengalami berat badan berlebihan dan obesiti (Bernard et al, 1995; Andersen et al, 1998; Wake et al, 2003). Ibu yang lebih memberikan perhatian kepada aktiviti anak mereka selepas waktu persekolahan terutamanya ketika berada di rumah mungkin dapat mengawal masa anak mereka untuk menonton televisyen dan secara tidak langsung membantu penerapan corak pemilihan makanan yang lebih baik dalam kalangan kanak-kanak. 

